
PLOANIES SAN MARTIN Y LUNGIARÜ

Invit a düc ala Prozesciun por Vocaziuns sö Oies incö domënia, 11 de ma, dales 
14.00, da San Linert sö cun na picia funziun y benedisciun eucaristica sö Oies.

La Uniun Catolica di Ëi Val Badia KMB inviëia düc i ëi y i jogn da gní ala prozesciun
cun linternes o ciandëres, en dedolönesc, ai 13 de ma, dales 21.00, en chësc iade,
da Neustift a Porsenú cun mëssa tl Dom. Anunziesse pro le surastant dl paisc o 
pro Leo  348 40 96 351 cina incö, 11 de ma. Coriera ia dala Burcia dales 19.20.

I sëis bel inviá a na sëra cun siur Markus Moling, professur y regens tl seminar a 
Porsenú,  ch'i conesciun ince sciöche apascioné dla natöra, olach'al é gonot “Auf 
den Spuren des Schöpfers” (liber). Al nes dá ince a nos impulsc co „Chirí Chël Bel 
Dî tla natöra” en lönesc, ai 12 de ma, dales 20.00 tl Salf di stödafüch a San Martin. 

Prëibel recordésse da sotescrí tla detlaraziun dl davagn por la destinaziun dl 
8/1000 ala Dlijia Catolica. I pensioná che n'á nia bria da fá la detlaraziun pó 
s'informé pro Leo Crepaz 348 40 96 351.

SAN MARTIN

I sëis dër bel inviá da scrí inant tl liber dles vocaziuns che é metü fora a man 
ciampa apé de dlijia pinsiers sura ci che vocaziun ó dí por os, vocaziun 
religiosa y ince vocaziun por d'atri valurs y ciamps. En chësc ann toma le de 
mondial de oraziun por vocaziuns spirituales avisa adöm cun le de dediché 
ales umes (la festa dla uma). Porchël nes inviëia la diozeja da porté ite pinsiers
che reverda le ester cherdá ala maternité, a ester uma; ester uma sciöche 
cherdada, sciöche scincunda y ince sciöche desfida. An pó sambëgn ponsé ala
maternité biologica, mo ince a dötes chës porsones che fej funziuns da uma 
zënza ester uma. Vignun y vignöna de nos á na uma – porchël podunse düc y 
dötes porté ite nostes esperiënzes.                     Le Consëi de Cöra

La Cooperativa Turistica d'Al Plan/San Martin y les uniuns da San Martin 
inviëia al De dl Ambiënt a San Martin, ai 17 de ma, olach'i s'abinun dales 14.00
jö dal Ciamp dl Sport a romené sö le paisc. Dedô vëgnel tigní na griliada por 
düc chi che tol pert. 

LUNGIARÜ

En domënia, ai 18 de ma, junse dales 14.00 por le Tru di Crisć; düc é bel inviá.

En bel dilan dles ofertes fates dala sopoltöra de Amalia Rives Mischi dales 
families da Lovara por la dlijia y dales fam. Rives dl Sartú por le cor de dlijia. 

- - - - - - - - - - - - - - - -
La Uniun dles Patrones inviëia ala baratada de ciüf cun referat sura i früc da 
cosi en jöbia, ai 15 de ma, dales 20.00, tl salf di stödafüch a San Martin. 

Paurs y Patrones inviëia al referat "Jì a munt y sön pastöra - conësce adora 
assá les maraties infetives dl bestiam" dl dotur di tiers Alexander Tavella che 
nes dij co arjigne ca i tiers y a ci mëte averda denant co parè fora y jí a munt, 
en dedolönesc, ai 13 de ma, dales 20.00, tla Ciasa J. B. Runcher a Badia.

CUARTA DOMËNIA DE PASCA - C

Vangele do san Jan 10,27-30

Te chël tëmp à Gejù dit:
Mies bisces ascuta mia usc;
iö les conësci y ares me vëgn do.
Iö ti dà vita eterna. Ares ne jarà 
mai ademal y degügn ne m’les 
straciarà fora de mia man.
Mi Pere, che me les à dè, é plü 
gran co düć, y degügn n’é bugn da 
ti les stracè fora dla man a mi Pere.
Iö y le Pere sun na cossa sóra.

Al é n gröm de sorts de usc insistëntes che ó ch'i ti mëtes averda,
usc fines y daplan, d'atres dadalt y groies.
Pro les usc ch'i aldi gnon da defora röiel ciamó lapró chëres ch'i aldi daite,
che bisbiliëia y che se lascia sö, che baudia o che defënn y iustifichëia.
Le vangele m'inviëia da me damané:
Cares conësci pa bun, a cares ti mëti pa averda, cares ne soporti pa nia?
Á Chël Bel Dî na usc te me?
La conësci iö, ái confidënza impara? Can l'ái pa aldida l'utlimo iade?
Al n'é nia anfat ci usc ch'i ascuti sö, a ci usc ch'i ti mëti avereda, 
ci usc ch'i toli söl sciode y ci usc che me condüj. 
Tröpes usc ó me vëne val' y davagné val' por se intësses: 
Atenziun, influs, potënza o scioldi. 
Ares ne me conësc nia, iö ne ti inveli nia, respet y dignité ne cunta nia. 
Cun la usc de Gejú éra atramënter: Ël me conësc, al ó ch'i sunsi chël ch'i sun. 
Al confida te me y n'ó nia ch'i vais ademal.
I ascuti süa parora y ti mëti averda. I ti crëii, sc'al baia cun me. 
Ince incö ti ai crëta y me lasci condüje da ci ch'al me dij.               T.D.



EDEMA - C  SAN MARTIN LUNGIARÜ
Bel Dî, tö nes scinches to amur. Ci che amur ó dí po-
dunse imparé da nüsc geniturs. En chësc De dla Uma 
te rengraziunse dantadöt de nostes umes che nes á 
metü al monn y che nes á acompagné tla vita. 

En chësta domënia, él ince le de mondial de oraziun 
do vocaziuns religioses. I adorun porsones che é 
davertes ala cherdada de Chël Bel Dî sciöche proi 
o ala vita consacrada. I orun ince rengrazié de nosta 
vocaziun ch'i un sciöche cristians y cristianes.  

   D'ATRES INFORMAZIUNS

La biblioteca Sas dla Crusc a S. Martin inviëia mitans 
y mituns dla scora element. en dedolönesc, 13 de ma, 
dales 15.00, a n domisdé cun stories, pastelné y jüc.

La Musiga da San Martin de Tor inviëia al conzert 
d’aisciöda cun musighes tradizionales y modernes sot 
ala direziun de Katrin Zingerle en sabeda, ai 17 de ma, 
dales 20.00, tl gran salf a San Martin.
Recordésse da sotescrí tla detlaraziun dl davagn por 
la destinaziun dl 5/1000 ala Musiga da San Martin de 
Tor  codesc fiscal 81009430216; por os debann, por 
nos n gran sostëgn - bel dilan damperfora!

A cëna cun i leri. Le Consëi de Formaziun da Corvara 
inviëia en sabeda, ai 17  de ma, dales 19.00, tl salf 
dles manifestaziuns a Corvara a na cëna cun n teater 
criminal, olache le publich é invié da stomé chi che á 
tradí le boss de na banda de leri. Por informaziuns y 
prenotaziuns: Sonia 349 15 88 485. 

Le Museum Ladin inviëia al “De Internazional di 
Museums” en domënia, ai 18.05.2025. Dales 15.00 tl 
Museum Ladin a San Ciascian presentaziun dl liber 
por  mituns RED, le pice dino de Nezilla & Nico cun n 
laboratore creatif y vijita menada fora por le museum 
Ursus ladinicus (dales 14.00 por todësch y dales 
17.00 por talian) da Herwig Prinoth y acompagnada 
da n aperitif cun musiga.  Entrada gratis ti museums 
de Tor y Ursus ladinicus dales 10.00 ales 18.00.

11.05.25
4a Domënia de Pasca C
De mondial d'oraziun 
por vocaziuns religioses 

De dla Uma

Festa dla Pröma Comuniun (siur Klaus)
10.00 Ingres dala scora te dlijia

Gran Mëssa por la comunité

14.00 Prozesciun por Vocaziuns
da San Linert sö Oies

19.30 Corona de ma sö Ju

  7.50 Corona de ma     (siur Klaus) 
8.15 Gran Mëssa por la comunité

por la Uniun dles Ëres
dl ann + Iaco Mischi
+ Sepl Chiusura

14.00 Prozesciun por Vocaziuns
da San Linert sö Oies

12.05.25
Lönesc
Pancraz, Imelda

19.30 Corona de ma a Picolin 7.30 Mëssa 
en onú de Sant Ojöp da Oies
por les püres Animes

dedô Corona de ma 

13.05.25 
Dedolönesc
S. Maria da Fatima, Servaz

8.00 Mëssa
        + + Amalia y Maria Alfreider

+ siur Heinrich Videsott

19.30 Corona de ma 
tla capela de S. Ojöp Fr. 

14.05.25     Bonifaz
Dedemesaledema

20.00 Corona de ma sö Frëina/Mirí

15.05.25   Sofia, Sonia 
Jöbia

19.30 Corona de ma a Bioch 19.30 Corona de ma fora dala Grota

16.05.25   Jan Nepomuk
Vëndres

18.30 Adoraziun chîta
19.00 Adoraziun deboriada

17.05.25  Dietmar, Emilian
Sabeda

18.30 Mëssa prefestia 
+ + + Maria, Sepl y Giovanni Sorà
+ Paul Vantsch, dl ann

18.05.25
5a Domënia de Pasca C

9.30 Prozesciun de San Germano
10.00 Gran Mëssa por la comunité

defunc de Gröpa
+ Sciandro Trebo, dl ann
+ Helmut Dejaco, dl ann
+ Carlo Dejaco 
+ + Loise y Albina Ploner

19.30 Corona de ma sö Ju

  7.50 Corona de ma     (pater Franz) 
8.15 Gran Mëssa por la comunité

de rengr. families Clemente y Cherubina
aniv. Maria Dapoz y Marino Clara
+ Carlo Planatscher

14.00 Prozesciun por le Tru di Crisć
da dlijia demez

Cun ligrëza tolunse ite a San Martin les mitans y i mituns dla Pröma Comuniun te nosta comunité al past dl 
Signur, a chël ch'al inviëia pici y gragn. Gejú dij pö tl vangele do san Lüca (22,15): I m'á dër dejidré da tigní 
chësc past cun os. Insciö ti audunse ai mituns y ales mitans dla Pröma Comuniun, y ince a nos, na bela 
incuntada sintida cun Gejú y inanter nos, y na bela festa che ti restes imënt por döta la vita a chisc pici: 
Asya Busatto, Lucia Castlunger, Julia Dapoz, Merch Dejaco, Rayen Feki, Gloria Frenner, Patrick Miribung, 
Sophia Moling, Samuel Paratscha, Michael Planatscher y Nathan Verginer.

    


